
5.5. Корпоративтік 
хатшы

5.6. Басқарма

Корпоративтік хатшы өз қызметінде Директорлар 
Кеңесіне есеп береді, өз қызметін Қазақстан Республикасы 
заңнамасының, Жарғының, Корпоративтік басқару 
кодексінің, өзге де ішкі құжаттардың нормаларына, сондай-
ақ Акционерлердің жалпы жиналысы мен Директорлар 
Кеңесінің шешімдеріне сәйкес жүзеге асырады.

Басқарма Компанияның алқалы атқарушы органы болып 
табылады. Ол Компания атынан әрекет етеді, оның ішінде 
оның мүдделерін білдіреді, Қазақстан Республикасының 
заңнамасы мен Компания Жарғысында белгіленген тәртіпте 
Компания атынан мәмілелер жасайды, Компанияның 
Орталық аппарат қызметкерлерін қоспағанда, Компания 
қызметкерлерінің штатын бекітеді, Компанияның барлық 
қызметкерлеріне орындалуға міндетті шешімдер қабылдайды.

Корпоративтік хатшы Акционерлердің жалпы 
жиналыстары мен Директорлар Кеңесі отырыстарын 
дайындауды ұйымдастырады, құжат айналымы 
мен хаттамаларды жүргізеді, Директорлар 
Кеңесі мүшелеріне қажетті ақпарат береді және 
шешімдердің орындалуын үйлестіреді, қажетті 
жағдайларда негізгі консультациялар жүргізеді, 
ішкі құжаттарды әзірлеу мен өзектендіруге 
қатысады. Корпоративтік хатшы орган шешімдерінің 
орындалуын мониторингтеуді және Қормен және 
басқа да стейкхолдерлермен өзара іс-қимылды 
жүзеге асырады.

«Қазақтелеком» АҚ Корпоративтік хатшысы 
Абдыкалыков Б.К. мемлекеттік марапаттарға, «Үздік 
байланысшы» салалық атағына ие. «Самұрық-

Қазына» Қоры компаниялар тобының үздік 
корпоративтік хатшыларының бірі ретінде танылған, 
корпоративтік басқару мен корпоративтік хатшылар 
институтын одан әрі жетілдіру бойынша әртүрлі іс-
шаралардың тұрақты қатысушысы. Орталық Азия 
Корпоративтік хатшылар Қауымдастығының Құрметті 
қатысушысы. «Корпоративный секретарь 2023» 
байқауы қазылар алқасының төрағасы болды. 2024 
жылы оған Орталық Азия корпоративтік хатшылар 
қауымдастығының «Бизнес-ортаны жақсартуға және 
елде корпоративтік басқарудың үздік тәжірибелері 
мен тұрақты даму стандарттарын енгізуге қосқан 
үлесі үшін» Алғыс хаты табыс етілді.

 
Корпоративтік хатшы туралы ережемен Компанияның 
корпоративтік Интернет-ресурсындағы «Корпоративтік 
басқару» бөлімінде танысуға болады.

Басқарма Компанияның ағымдағы қызметіне 
басшылықты жүзеге асырады және Қазақстан 
Республикасының заңнамасы мен Компания 
Жарғысында Компанияның басқа органдары 
мен лауазымды тұлғаларының құзыретіне 
жатқызылмаған Компания қызметінің кез келген 
мәселелері бойынша шешімдер қабылдауға 
құқылы.

Басқарма Акционерлердің жалпы жиналысы мен 
Компания Директорлар Кеңесінің шешімдерін 
орындайды, Директорлар Кеңесіне есеп береді 
және оған жүктелген міндеттерді орындағаны 
үшін оның алдында жауапты. Директорлар Кеңесі 
Төрағасы мен Басқарма Төрағасының рөлі мен 
функциялары айқын ажыратылған және Жарғыда 
бекітілген.

Басқарма 7 мүшеден тұрады — Басқарма 
Төрағасы мен Директорлар Кеңесі сайлаған басқа 
да тұлғалардан.

31.12.2025 ж. жағдай бойынша Басқарма құрамына 
мынадай тұлғалар кіреді:

Басқарма мүшелері: 

	z Мусин Бағдат Батырбекұлы — Басқарма 
төрағасы; 

	z Нұркатов Арнұр Арыстанұлы;
	z Мейрамов Ержан Болатұлы;
	z Мейрманов Нұрлан Кемалұлы;
	z Молдабекова Әсел Тұлахбайқызы;
	z Каиров Асқар Жәлелұлы;
	z Қорабаев Елжас Қайратұлы. 

